Kalihokan 3. Ang templo

Basaha ang 2 Nephi 5:16 ug tan-awa unsay imong makat-onan
mahitungod sa templo sa Nephite.

e Ngano sa imong hunahuna nga si Nephi ug ang iyang mga
katawhan mihimo og ingon ka dako nga mga paningkamot sa
pagtukod sa templo?

e Ngano sa imong hunahuna nga ang Ginoo mihangyo ug
nagpadayon sa paghangyo sa Iyang katawhan sa pagsakripisyo
sa pagtukod og mga templo?

Si Presidente Russell M. Nelson misulti sa mosunod mahitungod
sa katuyoan ug mga panalangin sa mga templo. Mahimo nimong
tan-awon ang bidyo nga “Ang Templo ug ang Inyong Espirituwal
nga Pundasyon” gikan sa time code 4:27 hangtod sa 5:55 o basaha ang pamahayag sa ubos:

Ang templo mao ang labing importante nga bahin sa pagpalig-on sa atong hugot nga pagtuo
ug espirituwal nga kalig-on tungod kay ang Manluluwas ug ang lyang doktrina mao ang sen-
tro nga bahin sa templo. Ang tanan nga gitudlo diha sa templo, pinaagi sa instruksiyon ug
pinaagi sa Espiritu, makadugang sa atong pagsabot ni Jesukristo. Ang lyang mahinungdanon
nga mga ordinansa nagbugkos nato ngadto Kaniya pinaagi sa sagrado nga mga pakigsaad
sa pagkapari. Dayon, kon kita motuman sa atong mga pakigsaad, Siya motuga nato sa lyang
makaayo, makapalig-on nga gahom. Ug oh, kadako sa atong panginahanglan sa lyang gahom
sa mga adlaw nga umaabot.

Kita gisaaran nga “kon [kita] andam dili [kita] mahadlok.” Kini nga kasiguroan adunay dagkong implikasyon
karon. Ang Ginoo namahayag nga bisan sa dili ordinaryo nga mga hagit, kadtong kinsa motukod sa ilang
mga pundasyon diha kang Jesukristo, ug nakat-on unsaon sa paggamit sa lyang gahom, dili kinahanglan
nga magpadala sa talagsa nga mga kabalaka niining panahona. (Russell M. Nelson, “Ang Templo ug ang
Inyong Espirituwal nga Pundasyon,” Liahona, Nob. 2021, 93-94)

o Unsay nakapadayeg kanimo sa pamahayag ni Presidente Nelson?

e Saunsang paagi nga ang pagtambong sa templo makatabang nimo nga mas matukod ang imong pundasyon
diha ni Jesukristo? Mahimo kang mopaambit og usa ka kasinatian kon makahunahuna ka og usa.

o Sa unsang paagi nga ang templo nakahatag og mas dakong kalipay nganha kanimo o sa usa ka tawo nga imong
nailhan?

ANG SIMBAHAN NI
JESUKRISTO

SA MGA SANTOS
SA ULAHING MGA ADLAW

